
ཤིན་ཧྭ་གསར་འགྱུར་ཁང་ཁྲེང་ཏུའུ་ནས་ཟླ་12ཚེས་་་་
27ཉིན་གློག་འཕྲིན་འབྱོར་གསལ། ཉེ་ཆར། གསར་འགོད་་་
པས་སི་ཁྲོན་ཞིང་ཆེན་དཔལ་འབྱོར་དང་ཆ་འཕྲིན་ཅན་ཐིང་་་་་་
ནས་ཤེས་རྟོགས་བྱས་པར། སི་ཁྲོན་གྱིས《ཁེ་ལས་འབྲིང་ཆུང་་་་
གི་སྐྱོན་བྲལ་འཕེལ་རྒྱས་ལ་སྐུལ་འདེད་གཏོང་རྒྱུའི་སྐོར་གྱི་ལག་་
བསྟར་བསམ་འཆར》བཏོན་ནས་འཕེལ་རྒྱས་ཀྱི་ཁོར་ཡུག་་་་་་་་་་
ལེགས་སུ་གཏོང་བ་དང་། མ་རྩ་མཉམ་འདྲེས་ལ་སྐུལ་མ་གཏོང་
བ། ནོར་ཁྲལ་ལ་རྒྱབ་སྐྱོར། གསར་གཏོད་འཕེལ་རྒྱས། ཞབས་་་
འདེགས་འགན་སྲུང་སོགས་ཕྱོགས་ལྔ་ནས་སྲིད་ཇུས་ཀྱི་བྱེད་་་་་་་
ཐབས་ཁག་22བཏོན་ཏེ་ཕྱོགས་ཡོངས་དང་གོ་རིམ་ལྡན་པའི་་་་་
ངང་ཁེ་ལས་འབྲིང་ཆུང་གི་སྐྱོན་བྲལ་འཕེལ་རྒྱས་ལ་རྒྱབ་སྐྱོར་་་་་
བྱས་པ་རེད།

འཕེལ་རྒྱས་ཀྱི་ཁོར་ཡུག་ལེགས་སུ་གཏོང་བའི་ཐད། ལག་་
བསྟར་བསམ་འཆར་དུ་ཁ་གསལ་བཏོན་དོན། སི་ཁྲོན་གྱིས་་་་་་་

འགྲན་རྩོད་ཀྱི་གཟུ་བོའི་རང་བཞིན་གྱི་རྩ་དོན་དོན་འཁྱོལ་བྱས་་
ནས་ཁེ་ལས་འབྲིང་ཆུང་གི་ཁྲོམ་རའི་ཆོག་འཐུས་ཀྱི་ཚད་གཞི་་་་་
སྔར་བས་དམའ་རུ་གཏོང་རྒྱུ་དང་། ཁོར་ཡུག་དཔྱད་ཞིབ་ལམ་་
ལུགས་ཀྱི་སྒྱུར་བཅོས་ལ་སྐུལ་འདེད་གཏོང་བ་དང་ཁོར་ཡུག་གི་་
ཤུགས་རྐྱེན་ཐོ་འགོད་རེའུ་མིག་གི་ཐོ་འགོད་སྙན་སེང་ལམ་་་་་་་་་་
ལུགས་དོན་འཁྱོལ་བྱས་ནས་རྣམ་གྲངས་ཀྱི་ཁོར་ཡུག་དཔྱད་་་་་་་
ཞིབ་ཞིབ་མཆན་གྱི་དུས་བཀག་ཁྲིམས་གཏན་འཁེལ་བའི་དུས་་་་
བཀག་གི་ཕྱེད་ཀ་བར་ཐུང་དུ་གཏོང་རྒྱུ། ཁྲོམ་རའི་དྲང་གཞག་་
འགྲན་རྩོད་ལ་སྐུལ་འདེད་གཏོང་བ་དང་འོས་སྐུལ་འོས་དཔོད་་་
ཀྱི་ཆེད་དོན་བཅོས་སྒྲིག་སྤེལ་ནས་ལུགས་དང་མི་མཐུན་པའི་་་་་་
ཚད་བཀག་དང་འགོག་རྐྱེན་སྣ་ཚོགས་སེལ་རྒྱུ། རྒྱུ་རྐྱེན་གཙོ་་་་་་
བོའི་འདྲ་མཉམ་སོགས་ཀྱི་འགན་སྲུང་ལ་ཤུགས་སྣོན་བརྒྱབ་་་་་་་
ནས་གླིང་ཁུལ་གྱི་ཁེ་ལས་འབྲིང་ཆུང་དྲ་ཐོག་ཁྲོམ་རའི་ཉོ་ཚོང་་་་
ལ་ཞུགས་རྒྱུར་རྒྱབ་སྐྱོར་བྱེད་པ་དང་། ཆ་རྐྱེན་ཚང་བའི་ཁེ་་་་་་་་

ལས་འབྲིང་ཆུང་དག་ཉར་ཚགས་བྱས་པའི་གློག་ཚད་དང་ཆར་་་
ཆུ་འབེལ་བའི་སྐབས་ཀྱི་གློག་ཚད་འཐོལ་པ་སྤྱོད་པའི་སྲིད་ཇུས་་
ཀྱི་ལག་བསྟར་བྱེད་ཁོངས་སུ་འཇུག་རྒྱུ་དང་ཆབས་ཅིག གནས་
སྐབས་གློག་རིན་གཅོག་པ་སོགས་ཀྱི་བྱེད་ཐབས་སྤྱད་དེ་སྤྱིར་་་་་་
བཏང་གི་བཟོ་ཚོང་ལས་རིགས་ཀྱི་གློག་རིན་སྔར་བས་གཅོག་རྒྱུ་་
བཅས་རེད།

ལག་བསྟར་བསམ་འཆར་དུ་ད་དུང་ཁེ་ལས་འབྲིང་ཆུང་ལ་
ནོར་ཁྲལ་གྱི་རྒྱབ་སྐྱོར་བྱེད་ཤུགས་ཆེ་རུ་གཏོང་བ་དང་ནོར་་་་་་་་་
དཔལ་མཉམ་འགུལ་སྲིད་ཇུས་ལག་བསྟར་གཏིང་ཟབ་བྱས་ཏེ་་་་
ཁེ་ལས་འབྲིང་ཆུང་འཕེལ་རྒྱས་ཀྱི་ཆེད་དོན་མ་དངུལ་དང་ཁེ་་་་་
ལས་འབྲིང་ཆུང་གི་འཕེལ་རྒྱས་ཐེབས་རྩ་ཡག་པོ་སྤྱད་ནས་དངུལ་་
རྩའི་སྒྲིག་གཞི་དང་སྤྱི་ཚོགས་མ་རྩས་ཁེ་ལས་འབྲིང་ཆུང་ལ་རྒྱབ་
སྐྱོར་བྱེད་པར་ཁྲིད་སྟོན་བྱེད་དགོས་པའི་བླང་བྱ་བཏོན་ཡོད།

སི་ཁྲོན་གྱིས་བྱེད་ཐབས་ཁག་22བཏོན་ནས་ཁེ་ལས་འབྲིང་ཆུང་གི་སྐྱོན་བྲལ་
འཕེལ་རྒྱས་ལ་སྐུལ་འདེད་བཏང་བ།

ཤིན་ཧྭ་གསར་འགྱུར་ཁང་པེ་ཅིང་་་་་་་
ནས་ཟླ་12ཚེས་25ཉིན་གློག་འཕྲིན་འབྱོར་
གསལ། སློབ་གསོ་པུའི་ཀང་ཨའོ་ཐའེ་གཞུང་་
ལས་ཁང་གི་ཀྲུའུ་རེན་གཞོན་པ་ཝང་ཀྲེ་ཝེ་་་་་་་་
ཡིས་ཚེས་25ཉིན་རྒྱལ་སྲིད་སྤྱི་ཁྱབ་ཁང་ཐའེ་་་
དབན་ལས་དོན་གཞུང་ལས་ཁང་གི་འཆར་་་་་་
ཅན་གསར་འགྱུར་ཡོངས་བསྒྲགས་ཚོགས་་་་་་་་
འདུའི་ཐོག སློབ་གསོ་པུས་ཐའེ་དབན་གྱི་་་་་་་་
གཞོན་ནུ་སྐམ་ས་ཆེ་མོར་སློབ་སྦྱོང་བྱེད་པར་་་་
ཡོང་རྒྱུར་དགའ་བསུ་ཞུ་རྒྱུ་མ་ཟད། སྲིད་་་་་་་་་
ཇུས་ཀྱི་ཁོར་ཡུག་བཟང་པོ་ཟམ་མི་ཆད་པར་་་་

བཏོད་ཡོད། མིག་སྔར་སྐམ་ས་ཆེ་མོའི་མཐོ་་་་་
སློབ་ཏུ་སློབ་སྦྱོང་བྱེད་མཁན་ཐའེ་དབན་གྱི་་་་་
སློབ་མ་12000ལྷག་ཙམ་ཡོད། གོམ་སྟབས་་་
རྗེས་མར་སློབ་གསོ་པུས་ཐའེ་དབན་གྱི་སློབ་་་་་
མ་བསྡུ་ཚད་སྔར་བས་མང་དུ་གཏོང་རྒྱུ་དང་་་་
སློབ་གླིང་དང་སློབ་གྲྭ་དེ་བཞིན་ཆེད་ལས་ལ་་་་
བཀོད་སྒྲིག་བཟང་སྒྲིག་བྱས་ཏེ། དེ་བས་་་་་་་་་་
ལེགས་པའི་སྒོ་ནས་ཐའེ་དབན་སློབ་མ་སྐམ་་་་་
ས་ཆེ་མོར་སློབ་སྦྱོང་བྱེད་པའི་དགོས་མཁོ་་་་་་་་་
སྐོང་གི་ཡིན་ཞེས་བཤད།

སློབ་གསོ་པུས་སྐམ་ས་ཆེ་མོའི་མཐོ་སློབ་སློབ་གྲྭར་
སློབ་སྦྱོང་བྱེད་མཁན་ཐའེ་དབན་གྱི་སློབ་མ་
12000ལས་བརྒལ་ཡོད་ཅེས་བསྟན་པ།

ཟླ་12ཚེས་28ཉིན། ཤང་ཀང་ཚོགས་འགྲེམས་ལྟེ་གནས་སུ་གཉེར་བཞིན་པའི་ཤང་ཀང་གི་་་་་་་་་་་་
དགུན་དུས་ཞིམ་ཟས་དུས་ཆེན་སྐབས་བཅུ་བདུན་པས་ཡུལ་སྐོར་བ་མང་པོ་ཞིག་ཞིམ་ཟས་ཀྱི་བྲོ་བ་ལྟ་བ་
དང་ཉོ་བར་ཡོང་བའི་ཡིད་དབང་བཀུག་ཅིང་། འདི་ནི་ཡུལ་སྐོར་བས་ཞིམ་ཟས་དུས་ཆེན་གྱི་བརྡ་ཁྱབ་་
མདུན་ནས་སྐྱོད་བཞིན་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་12ཚེས་28
ཉིན་གློག་འཕྲིན་འབྱོར་གསལ། ཚེས་28ཉིན།《ཀྲུང་ཧྭ་མི་་
དམངས་སྤྱི་མཐུན་རྒྱལ་ཁབ་ཀྱི་དམངས་དོན་ཁྲིམས་གཞུང(འཆར་་
ཟིན)》ལ་ཀྲུང་གོ་མི་དམངས་འཐུས་ཚོགས་དྲ་བའི་ཐོག་སྤྱི་་་་་་་་་
དམངས་ཀྱི་བསམ་འཆར་ཡོངས་བསྒྲགས་ངང་བསྡུ་ལེན་བྱས་་་་
པ་དང་། 2020ལོའི་ཟླ་1ཚེས་26ཉིན་བསམ་འཆར་བསྡུ་་་་་་་་
མཚམས་འཇོག་རྒྱུ་རེད།

མཇུག་འགྲིལ་མ་ཐག་པའི་རྒྱལ་ཡོངས་མི་དམངས་འཐུས་་
ཚོགས་སྐབས་བཅུ་གསུམ་པའི་རྒྱུན་ལས་ཨུ་ལྷན་གྱི་ཚོགས་འདུ་་
ཐེངས་བཅོ་ལྔ་པའི་ཐོག དམངས་དོན་ཁྲིམས་གཞུང་གི་ཁག་་་་་་་་་་་་་
བགོས་སྒྲིག་བཟོ་བྱས་པའི་འཆར་ཟིན་དང་2017ལོར་བཟོས་་་
པའི་དམངས་ཁྲིམས་ཀྱི་སྤྱིའི་རྩ་དོན་ཟླ་སྒྲིལ་བཏང་རྗེས་ཀྱི་་་་་་་་་་་་་

དམངས་དོན་ཁྲིམས་གཞུང་གི་འཆར་ཟིན་ལ་གྲོས་ཞིབ་བྱས་པ་་
རེད།

ཤེས་རྟོགས་བྱུང་བར་གཞིགས་ན། 2018ལོའི་ཟླ་བརྒྱད་་
པ་ནས་བཟུང་། རྒྱལ་ཡོངས་མི་དམངས་འཐུས་ཚོགས་སྐབས་་་
བཅུ་གསུམ་པའི་རྒྱུན་ལས་ཨུ་ལྷན་གྱི་ཚོགས་འདུ་ཐེངས་ལྔ་པ་་་་་
དང་། བདུན་པ། བཅུ་པ། བཅུ་གཅིག་པ། བཅུ་གཉིས་པ།
བཅུ་བཞི་པ་བཅས་སུ་དམངས་དོན་ཁྲིམས་གཞུང་གི་ཁག་་་་་་་་་་
བགོས་སྒྲིག་བཟོ་བྱས་པའི་འཆར་ཟིན་ལ་གྲོས་ཞིབ་བྱས་པ་་་་་་་་་
རེད། མཇུག་འགྲིལ་མ་ཐག་པའི་རྒྱལ་ཡོངས་མི་དམངས་་་་་་་་་་་
འཐུས་ཚོགས་སྐབས་བཅུ་གསུམ་པའི་རྒྱུན་ལས་ཨུ་ལྷན་གྱི་་་་་་་་་་
ཚོགས་འདུ་ཐེངས་བཅོ་ལྔ་པར་རྒྱལ་ཡོངས་མི་དམངས་འཐུས་་་
ཚོགས་རྒྱུན་ལས་ཨུ་ལྷན་གྱི་ཚོགས་འདུའི་ཐོག་གྲོས་ཞིབ་བྱས་་་་་་

པའི་དམངས་དོན་ཁྲིམས་གཞུང་གི་འཆར་ཟིན་དེ་2020ལོར་་་
འཚོག་རྒྱུ་ཡིན་པའི་རྒྱལ་ཡོངས་མི་དམངས་འཐུས་ཚོགས་སྐབས་་་
བཅུ་གསུམ་པའི་ཚོགས་འདུ་ཐེངས་གསུམ་པའི་ཐོག་གྲོས་ཞིབ་་་
བྱེད་པར་འབུལ་རྒྱུའི་གཏན་འབེབས་བྱས་པ་རེད།

སྤྱི་དམངས་ཀྱིས་ཐད་ཀར་ཀྲུང་གོ་མི་དམངས་འཐུས་་་་་་་་་་་་
ཚོགས་དྲ་བའི(www.npc.gov.cn) ནང་འཛུལ་ནས་བསམ་་
འཆར་འདོན་ཆོག་ལ། རང་ཉིད་ཀྱི་བསམ་འཆར་རྒྱལ་ཡོངས་་་
མི་དམངས་འཐུས་ཚོགས་རྒྱུན་ལས་ཨུ་ལྷན་ཁྲིམས་ལུགས་ལས་་་
དོན་ཨུ་ལྷན(པེ་ཅིང་གྲོང་ཁྱེར་གྲོང་ནུབ་ཁུལ་ཆན་མོན་ཤིས་ཁྲོམ་
གཞུང་སྒོ་རྟགས་ཨང་དང་པོ། སྦྲག་ཨང་100805ཡིག་སྐོགས་་་་་
ཐོག་དམངས་དོན་ཁྲིམས་གཞུང་འཆར་ཟིན་གྱི་བསམ་འཆར་་་་
ཞེས་གསལ་པོ་འབྲི་དགོས)ལ་ཡང་བསྐུར་ཆོག་གི་ཡོད།

དམངས་དོན་ཁྲིམས་གཞུང་གི་འཆར་ཟིན་སོགས་ལ་སྤྱི་དམངས་ཀྱི་བསམ་
འཆར་ཡོངས་བསྒྲགས་ངང་བསྡུ་ལེན་བྱས་པ།

འཛད་སྤྱོད་དབུལ་སྐྱོར་ཞེས་པ་ནི་ལུང་ཁུག་གྲོང་གསེབ་་་་་
ཀྱི་ཐོན་རྫས་ཡག་པོ་དག་བྲིན་ཁ་རྒྱུག་པའི་ཁྲོམ་རར་འཚོང་་་་་་་་
བར་ཟེར་ཞིང་། མིག་སྔར། དངུལ་རྩའི་སྒྲིག་གཞི་མི་ཉུང་བ་་་་་
ཞིག་གིས་གསར་གཏོད་ཀྱི་བྱ་ཐབས་ལ་བརྟེན་ནས་ཕྱོགས་་་་་་་་་་
གཉིས་པོའི་འབྲེལ་མཐུད་བྱེད་ཐབས་འཚོལ་ཞིབ་བྱས་ཏེ། ཁྲོམ་་་
རའི་འཛད་སྤྱོད་དེ་ས་ཁུལ་དབུལ་པོའི་ཐོན་ལས་འཕེལ་རྒྱས་་་་་་
གཏོང་བའི་སྒུལ་ཤུགས་སུ་འགྱུར་བ་དང་སྦྲགས། དངུལ་རྩའི་་་
སྒྲིག་གཞིའི་དབུལ་སྐྱོར་གྱི་བྱ་ཐབས་གསར་པ་ཞིག་ཀྱང་བཏོན་་
ཡོད།

“དབུལ་སྐྱོར་ཡིད་རྟོན་གཱ”བཏོན་པ་ནི་དངུལ་རྩའི་སྒྲིག་་་
གཞིས་སྤྱི་དམངས་དབུལ་སྐྱོར་འཛད་སྤྱོད་ལ་ཞུགས་རྒྱུར་ཁྲིད་་་
སྟོན་བྱེད་ཐབས་ཤིག་རེད། དེ་བས་མང་བའི་དངུལ་རྩའི་སྒྲིག་་
གཞིས་རང་ངོས་ཀྱི་ཐོན་ཁུངས་ལ་བརྟེན་ནས་དྲ་ལམ་དང་དྲ་་་་་
ཕྱིའི་ཐབས་ལམ་བརྒྱུད་ས་ཁུལ་དབུལ་པོའི་ཞིང་ཞོར་ཐོན་རྫས་་
ཀྱི་ཁྲོམ་ར་རྒྱ་སྐྱེད་གཏོང་རོགས་བྱེད་ཀྱི་ཡོད།

“དྲ་ཐོག་ཚོང་དོན་སྔོན་གཉེར་དང་། ཡིད་རྟོན་དབུལ་་་་་
སྐྱོར། དྲ་རྒྱའི་ཞབས་འདེགས། སྤྱི་ཕན་དབུལ་སྐྱོར་སོགས་་་་་་་་
དམ་འཛིན་བྱ་ཡུལ་དུ་བྱས་ནས་དངུལ་རྩའི་སྒྲིག་གཞིས་གྲོང་་་་་་
གསེབ་ལ་ཕན་པའི་ནང་ཐོན་བྱ་ཐབས་འཚོལ་ཞིབ་བྱས་ཏེ་རྒྱུན་

སྲིང་གནད་སྨིན་དབུལ་སྐྱོར་ལ་སྐུལ་འདེད་གཏོང་བཞིན་ཡོད”
ཉིན་ཤས་གོང་། འཛུགས་སྐྲུན་དངུལ་ཁང་གི་ཧང་ཀྲང་ལིའུ་་་་་་
ཀུའེ་ཕིང་གིས་དངུལ་ཁང་ལས་རིགས་དང་འགན་བཅོལ་ལས་་་
རིགས་ཀྱི་འཆར་ཅན་གསར་འགྱུར་ཡོངས་བསྒྲགས་ཚོགས་་་་་་་་་
འདུའི་ཐོག འདི་ལོ་ཚུན་འཛུགས་སྐྲུན་དངུལ་ཁང་གིས་རྒྱལ་་་་་
ཁབ་རིམ་པའི་རྫོང་དབུལ་པོར་སྒོར་དུང་ཕྱུར་8.6རི་བའི་ཞིང་་
ཞོར་ཐོན་རྫས་ཕྱིར་འཚོང་རོགས་བྱས་པ་དང་། ཐོན་ལས་་་་་་་་་
གནད་སྨིན་དབུལ་སྐྱོར་དངུལ་བུན་སྒོར་དུང་ཕྱུར་620བཏང་་
བ། མི་སྒེར་གྱི་གནད་སྨིན་དབུལ་སྐྱོར་དངུལ་བུན་ལྷག་གྲངས་་
སྒོར་དུང་ཕྱུར་190ཟིན་པ། ཡིག་ཚགས་དང་གཱ་བཟོས་པའི་་་་་
མི་འབོར་དབུལ་པོ་ཁྲི་24ལ་སྐུལ་ཁྲིད་བྱས་པ་དང་འབྲེལ་་་་་་་་་་
ཞབས་འདེགས་ཀྱང་ཞུས་ཡོད་ཅེས་ངོ་སྤྲོད་བྱས་པ་རེད།

འདི་ལོ་ཚུན་དུ་ཞིང་ལས་དངུལ་ཁང་གིས་གཅེས་སེམས་་་་་
ཆེན་པོས་འོས་འགན་ཉོ་སྒྲུབ་དང་། སྤྱི་ཕན་གྱིས་འཛད་སྤྱོད་་་་་
ལ་རམ་འདེགས་བྱེད་པའི་རྣམ་པ་སོགས་ལ་བརྟེན་ནས། ས་་་་་་
ཁུལ་དབུལ་པོ་མང་པོ་ཞིག་གི་ཞིང་ཞོར་ཐོན་རྫས་ལ་སྤུས་་་་་་་་་་་་
རྟགས་གཉེར་སྐྱོང་དང་ཕྱིར་ཚོང་ཐབས་ལམ་མང་པོ་ཞིག་་་་་་་་་་
གཏོད་རོགས་བྱས་ཡོད། ཟླ་10པའི་ཟླ་མཇུག་བར། ཞིང་ལས་
དངུལ་ཁང་གི་ལོ་འཁོར་གྱི་འཛད་སྤྱོད་དབུལ་སྐྱོར་བསྡོམས་་་་་་་

འབོར་སྒོར་དུང་ཕྱུར་2.4ལྷག་ཙམ་ཟིན་པའི་ནང་སྒོར་ཁྲི་་་་་་་་་་
3224བཏང་ནས་དབུལ་སྐྱོར་ཐོན་རྫས་ཐད་ཀར་ཉོས་པ་དང་་
སྒོར་ཁྲི་21676རི་བའི་དབུལ་སྐྱོར་ཐོན་རྫས་འཚོང་རོགས་་་་་་་
བྱས་ཡོད།

རིགས་གཅིག་མཁས་ཅན་གྱིས། ཉེ་བའི་ལོ་ཤས་རིང་། དངུལ་་་
རྩའི་སྒྲིག་གཞི་མང་པོ་ཞིག་གིས་འཛད་སྤྱོད་དབུལ་སྐྱོར་བྱེད་་་་་་
ཐབས་གསར་པ་འཚོལ་ཞིབ་བྱས་ནས་ཞིང་དུད་དང་། ཁེ་་་་་་་་་
ལས། འཛད་སྤྱོད་པ་བཅས་ལ་འབྲེལ་མཐུད་ཧུར་ཐག་བྱེད་ཀྱི་་
ཡོད། དངུལ་ཁང་གིས་རང་ངོས་ཀྱི་ཐོན་ཁུངས་ལེགས་ཆར་་་་་་་
བརྟེན་ཏེ་ཕྱོགས་གཅིག་ནས་རྒྱ་ཆེའི་འཛད་སྤྱོད་པས་ཞིང་ཞོར་་
ཐོན་རྫས་སྤུས་ལེགས་དེ་བས་མང་པོ་ཉོ་ཐུབ་རྒྱུར་རོགས་རམ་་་་་
བྱས་པ་དང་། ཕྱོགས་གཞན་ཞིག་ནས་ས་ཁུལ་དབུལ་པོའི་ཁེ་་་་་
ལས་ཀྱིས་བར་མཐོངས་ཀྱི་གཅུན་སྡོམ་ལས་བསྒྲལ་ནས་ཁྲོམ་ར་་
རྒྱ་སྐྱེད་གཏོང་རྒྱུར་རོགས་རམ་བྱས་ཡོད། སྤྱི་ཚོགས་ཀྱི་སྟོབས་་
ཤུགས་དེ་བས་མང་པོས་དངུལ་རྩའི་གསར་གཏོད་བྱ་ཐབས་ཀྱི་་
སྐུལ་མའི་འོག རང་མོས་ངང་དབུལ་སྐྱོར་གྱིས་འཛད་སྤྱོད་ལ་་་་
རམ་འདེགས་བྱེད་པའི་བྱེད་སྒོར་ཞུགས་པ་ལས་དབུལ་སྐྱོར་་་་་་་
ལས་དོན་ལ་རྒྱུན་སྲིང་འཕེལ་རྒྱས་བྱུང་ཡོད་ཅེས་བརྗོད་པ་་་་་་་་་
རེད། （ཚེ་ཁོས་བསྒྱུར། སྤེན་ཚེ་དང་ཚེ་ཁོས་ཞུས）

འཛད་སྤྱོད་ཀྱི་མི་མངོན་པའི་སྟོབས་ཤུགས་བསྔོགས་ནས་དངུལ་རྩའི་
དབུལ་སྐྱོར་གྱི་བྱ་ཐབས་གསར་པ་བཏོན་པ།

ཟླ་12ཚེས་28ཉིན། ལོ་་་་
དབྱང་དགེ་འོས་སློབ་གླིང་་་་་་་་་
སོགས་མཐོ་སློབ་ཀྱི་དགེ་རྒན་་་་་
ཁག་གཅིག་ཧོ་ནན་ཞིང་ཆེན་་་་་
ལོ་ཉིང་རྫོང་ལོ་ལིང་ཤང་ཆན་་་་
ཧོ་སློབ་ཆུང་དུ་བསྐྱོད་དེ་སློབ་་་་
མ་རྣམས་ལ་མཛེས་རྩལ་དང་་་་་
ལུས་རྩལ་སློབ་ཚན་འཚོགས་པ་
རེད། དགེ་རྒན་ཚོས་རང་ཉིད་
ཀྱི་སྒྱུ་རྩལ་སློབ་ཁྲིད་ཀྱི་ཉམས་་་་
མྱོང་ལ་བརྟེན་ནས་རི་ཁུལ་གྱི་་་་
སློབ་མ་ཚོར་མཛེས་རྩལ་དང་་་་་
ལུས་རྩལ་གྱི་ཉམས་འགྱུར་་་་་་་་་
ཉམས་ལེན་དང་སྒྱུ་རྩལ་གྱི་་་་་་་་
ཡིད་དབང་འཕྲོག་ཤུགས་མྱོང་་
དུ་བཅུག་པ་རེད།

འདི་ནི་ལོ་དབྱང་དགེ་་་་་་་
འོས་སློབ་གླིང་གི་དགེ་རྒན་་་་་་་་
གྱིས་སློབ་ཁང་དུ་སློབ་མར་རི་་་་
མོ་འབྲི་སྟངས་སློབ་བཞིན་པ།

ཟླ་12ཚེས་27ཉིན་གྱི་ཆུ་ཚོད་20དང་སྐར་མ་45ལ། རྒྱང་སྐྱོད་རྟགས་ཅན་ལྔ་པའི་སྐྱེལ་འདྲེན་མེ་་་་་
ཤུགས་འཕུར་མདའ་ཀྲུང་གོ་ཝུན་ཁྲང་འཇིག་རྟེན་འཕུར་སྐྱོད་འཕེན་གཏོང་ར་བར་མེ་སྤར་ནས་མཁའ་་་་་་
དབྱིངས་སུ་འཕངས་ཤིང་། སྐར་ཆ་2000ལྷག་ཙམ་གྱི་རྗེས་ལག་ལེན་རྟགས་ཅན་གྱི་སྲུང་སྐར་ཉི་ཤུ་པ་་་་་་་
སྔོན་གཏན་ཁེལ་བའི་བཤུལ་ལམ་དུ་བསྐྱལ་ནས་ལས་འགན་ལེགས་པར་གྲུབ་ཡོད། དེ་ནི་རྒྱང་སྐྱོད་རྟགས་་
ཅན་གྱི་སྐྱེལ་འདྲེན་མེ་ཤུགས་འཕུར་མདའ་འཕེན་ཐེངས་323པ་དེ་རེད།

འདི་ནི་ཟླ་12ཚེས་27ཉིན་གྱི་ཆུ་ཚོད་20དང་སྐར་མ་45ལ། རྒྱང་སྐྱོད་རྟགས་ཅན་ལྔ་པའི་སྐྱེལ་་་་་་་་་
འདྲེན་མེ་ཤུགས་འཕུར་མདའ་ཀྲུང་གོ་ཝུན་ཁྲང་འཇིག་རྟེན་འཕུར་སྐྱོད་འཕེན་གཏོང་ར་བར་མེ་སྤར་ནས་་
མཁའ་དབྱིངས་སུ་འཕེན་བཞིན་པ།

ལག་ལེན་རྟགས་ཅན་གྱི་སྲུང་སྐར་ཉི་ཤུ་པ་
འཕེན་གཏོང་བདེ་བླག་བྱུང་བ།

རིརི་་ཁུལཁུལ་་གྱིགྱི་་སློབསློབ་་གྲྭའིགྲྭའི་་
མཛེསམཛེས་་རྩལརྩལ་་དངདང་་ལུསལུས་་

རྩལརྩལ་་སློབསློབ་་ཚནཚན།།

ཤིན་ཧྭ་གསར་འགྱུར་ཁང་པེ་ཅིང་་་་་་
ནས་ཟླ་12ཚེས་27ཉིན་གློག་འཕྲིན་་་་་་་་་་་
འབྱོར་གསལ། རྒྱལ་ཁབ་འཕྲོད་བསྟེན་བདེ་
ཐང་ཨུ་ལྷན་དང་། ཀྲུང་དབྱང་དྲིལ་་་་་་་་་་་་་་
བསྒྲགས་པུའུ། སློབ་གསོ་པུའུ་སོགས་པུའུ་་་་་་
ཨུད་12ཀྱིས་ཉེ་ཆར《བདེ་ཐང་ཀྲུང་གོའི་བྱ་་་
སྤྱོད། བྱིས་པ་དང་གཞོན་ནུ་ལོ་ཆུང་གི་་་་་་་་་་་
སེམས་ཁམས་བདེ་ཐང་བྱ་སྤྱོད་ཀྱི་ཇུས་གཞི
（2019ལོ་ནས་2022ལོ་བར）》བཀྲམ་་་་་་་་
ནས་2022ལོའི་ལོ་མཇུག་ཏུ་སླེབས་སྐབས་་་་
རིམ་པ་ཁག་དང་རིགས་ཁག་གི་སློབ་གྲྭར་་་་་་་
སེམས་ཁམས་ཞབས་ཞུའི་ལས་སྟེགས་སམ་་་་་་
ཡང་ན་སློབ་གྲྭའི་སྨན་པ་སོགས་ལ་བརྟེན་་་་་་་
ནས་སློབ་མའི་སེམས་ཁམས་བདེ་ཐང་ཞབས་
འདེགས་མཁོ་འདོན་བྱེད་པ་དང་། སློབ་་་་་་་་
གྲྭར་མ་བསྐྱོད་གོང་གི་སློབ་གསོ་དང་་་་་་་་་་་་་་
དམིགས་བསལ་སློབ་གསོའི་སྒྲིག་གཞིས་ཆེད་་
ལས་དང་ལས་འགན་གཅིག་ལྕོགས་ཀྱི་སེམས་
ཁམས་བདེ་ཐང་སློབ་གསོའི་དགེ་རྒན་བཀོད་
སྒྲིག་བྱེད་དགོས་ལུགས་བཏོན་ཡོད་པ་རེད།

བྱ་སྤྱོད་ཀྱི་འཆར་གཞི་དེ་གཞིར་བཟུང་།

2022ལོའི་ལོ་མཇུག་ཏུ་སླེབས་སྐབས་ཁྱིམ་་་་
བདག་50%དང་སློབ་གྲྭའམ་ཡང་ན་ཁྱིམ་་་་་
ཚང་སློབ་གསོའི་མཛུབ་ཁྲིད་ཞབས་ཞུའི་ས་་་་་
ཚིགས་ཀྱིས་སེམས་ཁམས་བདེ་ཐང་སློབ་གསོ་
གཉེར་བ་དང་། རིམ་པ་གཉིས་པ་ཡན་གྱི་་་་་་
སེམས་ནད་ཚན་ཁག་གི་སྨན་ཁང་60%ཏུ་་་་
བྱིས་པ་དང་གཞོན་ནུ་ལོ་ཆུང་གི་སེམས་་་་་་་་་་་
ཁམས་སྒོ་བསྟེན་སྨན་ཁང་འཛུགས་པ། བྱིས་་་
པའི་ཚན་ཁག་གི་སྨན་ཁང་དང་། མ་བུ་བདེ་་
སྲུང་སྨན་ཁང་། རིམ་པ་གཉིས་པ་ཡན་གྱི་་་་་་
ཕྱོགས་བསྡུས་སྨན་ཁང་བཅས་30%ལ་་་་་་་་་་
སེམས་ཁམས་སྒོ་བསྟེན་སྨན་ཁང་འཛུགས་་་་་་
པ། ས་ཁུལ་དང་གྲོང་ཁྱེར་ཁག་ཏུ་སེམས་་་་་་་
ཁམས་རོགས་སྐྱོར་གྱི་ཐད་གཏོང་ཁ་པར་་་་་་་་
འཛུགས་པའམ་འཁྲིད་པ། བྱིས་པ་དང་་་་་་་་་
གཞོན་ནུ་ལོ་ཆུང་གི་སེམས་ཁམས་བདེ་ཐང་་་་
ལྟེ་གནས་ཀྱི་ཤེས་བྱ་ཤེས་ཚད་80%ཟིན་པ་་་
བཅས་བྱེད་དགོས་ཀྱི་ཡོད་པ་རེད།

（བདེ་སྐྱིད་ཀྱིས་བསྒྱུར། བདེ་སྐྱིད་དང་
བསྟན་བཟང་གིས་ཞུས）

རང་རྒྱལ་གྱིས་བྱིས་པ་དང་གཞོན་ནུ་ལོ་ཆུང་
གི་སེམས་ཁམས་བདེ་ཐང་བྱ་སྤྱོད་

སྤེལ་འགོ་ཚུགས་པ།


